2-сабақ

«Кенесары Қасымұлы бастаған ұлт-азаттық көтеріліс»   тақырыбына
әдістемелік нұсқаулық (2-сабақ)

Оқу мақсаты: 
7.3.1.5 – халықтың отаршылдыққа қарсы ұлт-азаттық күресінің себеп-салдарын анықтау 
7.3.1.6 – ұлт-азаттық көтеріліс  басшыларының  рөліне баға беру
Сыни ойлау мен  талдау- Деректердегі Кенесарыға  берілген екі жақты пікірді талдайды;
 Синтез- Кенесары Қасымұлының қоғам мен тарихтағы ролін нақтылайды; 
Рефлексия- Кенесары бастаған көтерілістің  жалпы ұлттық сипатқа ие болғандығын дәлелдейді
Бағалау критерийі:
Тарихи концепт: Себеп-салдар

Зерттеу сұрағы:
Кенесары хан бастаған ұлт-азаттық күрес неліктен жалпы ұлттық сипатқа ие болды?

         «Кенесары Қасымұлы бастаған ұлт-азаттық көтеріліс» тақырыбындағы сабақ «себеп-салдар» консептісі негізінде құрылған. Осы сабақта оқушылардың ойларын басты зерттелетін мәселеге шоғырландырудан бұрын, өткен материалды еске түсіріп, пысықтап алуға назар аударылған жөн. Ол үшін, Кенесары бастаған көтеріліс туралы білімдерін тексеру үшін «жылқы қаңқасы» тапсырмасы ұйымдастырылады. Көтеріліс себебін жылқының тұмсығына, көтеріліс мақсатын жылқының басына, көтеріліс барысындағы оқиғаларды жылқының қабырғасына, оқиғаларға қатысты фактілерді жылқының тұяғына, көтеріліс нәтижесін жылқы құйрығына жазуы қажет.Осылайша, оқушылар 1837-47 жж ұлт-азаттық көтерілісті талдап шығады. Үздік орындаған 1-2 оқушы  өз жұмысын сынып алдында ауызша жариялап, оқи алады. Оқушылардың жазба жұмысы жинап алынып, мұғалім тексереді, келесі сабақта кері байланыс беріледі.
Оқушылардың жауабы тыңдалып болғаннан кейін, бүгінгі өтетін тақырыптың алдыңғы тақырыптың жалғасы екендігі ескертіледі. Сабақта 1837-47 жж көтеріліс басшысы Кенесары туралы деректер зерттелетіні туралы айтылады. Осы тұста мұғалім әр тапсырмаға сәйкес бағалау критерийлерін дайындап, оны оқушылар назарына ұсынуды ұмытпаған жөн. Сонымен қатар мұғалім сабақ барысында оқушыларды тарихи концепті негізінде құрылған тапсырмаларды орындатуға, зерттеу сұрағының жауабын алуға жетелеп бағыттап отырған дұрыс. 
[bookmark: _GoBack]       Зерттеу барысында оқушыларға «Кенесары Қасымұлы бастаған ұлт-азаттық көтерілістің басты мақсаты неде?» бейнематериалының (02.03-10.15 мин аралығы)  мазмұны тыңдатылады.  Ұсынылған сұрақтарға жауап беру  негізінде   бейнематериал мазмұны   игеріледі. Бейнематериал екінші рет көрсетіліп, оқушылардың өз жауаптарын толықтыруға мүмкіндік беріледі. Сонан соң оқушылардың үздік деген жауаптары тыңдалады. (Бейнематериалды тыңдауға 8 минуттай, игерген ақпаратты тексеруге  үшін 10 минут беріледі) 
Бейнематериалды талдау сұрақтары:
1.Кенесары туралы зерттеген ғалымдарды атаңыз.
2.Деректер мәліметі бойынша Кенесарының мақсат-мүддесі қандай?
3. Сібір губернаторына жіберген Кенесары хаттарының мазмұны не туралы?
4. Деректер Кенесарының әскери өнері туралы не айтады?
5. Кенесарының жеке қасиеттері  туралы не айтар едіңіз.
6. Кенесарының Қазақ хандығында хан билігін қалпына келтіру іс-шараларын түсіндіріңіз.
7. Кенесарының мәмлегерлік қабілетін немен түсіндірер едіңіз?
8. Халық ауыз әдебиеті  Кенесары туралы қандай маглұмат береді?
9. Патша мен Кеңес Үкіметінің деректері Кенесарыны қалай бағалайды;
10.Көтерілістің тарихи маңызы
     Ал 2-тапсырма-  тарихи портретін талдау тапсырмасы тақырып толық игеріліп,  қорытындыланып, жинақтаған тұста    ұйымдастырылған орынды.  Оқушылар «Мінездеме беру» тапсырмасын мұғалімнің қалауы бойынша  тапсырманы жазбаша немесе ауызша орындай алады. Кері байланыс мұғалім тарапынан беріледі.
Үлгі:
Тұлғаның өмір сүріп отырған дәуіріне сипаттама;
Тұлғаның өмір сүрген ортасы;
Қоғамда алатын  орны, іс–әрекеті, тұлға ретіндегі қызметі.
Адами қасиеті, ерекшеліктері;
Тұлғаға тарихи баға беріп қорытындылау;
Тұлға туралы оқушы пікірі, көзқарасы.

     Мұғалім оқушылардың жаңа білімді қаншалықты игергенін және күтілетін нәтижеге қаншалықты жеткенін анықтау үшін  «Кенесары хан бастаған ұлт-азаттық күрес неліктен жалпы ұлттық сипатқа ие болды?» зерттеу сұрағына кері оралған жөн. Оқушылардан толық жауап алу үшін төмендегідей тапсырма беріледі.
     Кенесары көтерілісінің жалпы ұлттық қозғалыс деп бағалау үшін оқушыларға оның критерийлерін анықтауға тапсырма беріледі.  «Кенесары көтерілісін қандай критерийлер бойынша жалпы ұлттық қозғалыс деп бағалаймыз?» деген сұраққа оқушылар жауап берулері қажет. Ол үшін өсу ретімен көрсетілген «ұпайлар» беріледі.  Оқушылар көтерілістің жалпы ұлттық сипатта болғанын ұпаймен бағалау тиіс. Неге осы ұпайды таңдағанындарын түсіндіреді. Мәселен, 1-критерийі-Көтеріліс Қазақстанның барлық аймақтарын қамтыды. 2-критерийі- Көп ұлттар (қазақ, қырғыз, өзбек, түркмен т.б) қатысты; 3-критерийі-Көтеріліс барысында көтерілісілер жеңіске жетіп, Қоқан иеліктеріндегі бекіністерді тартып алды; 4-критерийі- Орталықтанған мемлекеттік жүйе құрды.. т б 

     Жоғарыда көрсеткендей әр орындалған тапсырмалардан кейін оқушылардың оқу жетістігіне міндетті түрде кері байланыс беруге көңіл бөліңіз. Кері байланыс әр тапсырмаға  ұсынылған дескриптор негізінде  (Мәселен, бұл сабақта- «мұғалімнің топтарға» беруі)  беріледі.
    Сабақтың соңы  оқушылардың бүгінгі сабақ бойынша өзінің оқу жетістігін бағалау үшін рефлексия беруімен аяқталады. Бұл -өз кезегінде мұғалімнің келесі сабақты дұрыс жоспарлауына мүмкіндік туғызады.

